Bakartxo Ruiz Jaso andreak galdera egin du osasun-garraioari buruz.

Legebiltzarreko Erregelamenduko 114.1 artikuluan ezarritakoa betez, galdera horren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agindu dut. Galdera argitaratu zen 2012ko ekainaren 22ko 60. Nafarroako Parlamentuko Aldizkari Ofizialean.

ERANTZUNA

Bildu-Nafarroa parlamentu-taldeko foru parlamentari Bakartxo Ruiz Jaso andreak larrialdiko osasun alorreko garraioaren nahiz osasun alorreko garraio arruntaren erabiltzaileei zerbitzua kobratzen ote zaien eta, hala bada, noiztik kobratzen zaien jakiteko idatziz erantzuteko egindako galderari dagokionez (8-12/PES-00098), hau erantzun dio Nafarroako Gobernuko Osasuneko kontseilariak:

Osasunbidea-Nafarroako Osasun Zerbitzuak osasun alorreko garraioaren zerbitzua (larrialdikoa nahiz arrunta) emateko anbulantzia-enpresa esleipendunekin egindako kontratuetan agertzen denez, enpresa horiek ezingo dute Osasunbidea-Nafarroako Osasun Zerbitzuaren erabiltzaileengandik inolako zenbatekorik jaso zerbitzua ematearen truke.

Hori guztia jakinarazten dizut Nafarroako Parlamentuko Erregelamenduaren 194. artikulua betez.

